
EpiLinux é una distribución GNU/Linux que dispón dun conxunto de pro-
gramas que a fan adecuada para a súa utilización en formación (tanto en ESO,
Bacharel e/ou Universidade). A utilidade de EpLinux neste escenario é a de que
posúe xa instalados, configurados e listos para actualizarse dos repositorios ori-
xinais, un conxunto de programas que son axeitados para a formación: SOFA
Statistics, SciLab, Sage, R (con varios GUI: RCommander, RStudio, RKward, ...),
Quantum GIS, PSPP, PlotDrop, OpenBUGS, Octave, OpenEPi, Maxima,
Magnus, Geogebra, FreeMat, EpiGrass, Epidat 4,... asemade das aplicacións “de
uso común” LibreOffice, FireFox, Pidgin, VLC, ... 

EpiLinux é una distro “live” e iso fai que se poida usar tanto na aula como
na casa, en calquera equipo que sexa capaz de arrancar dende o USB ou o DVD
sen “tocar” o Sistema Operativo instalado, sen necesidade de preocuparse por
localizar, instalar, configurar,.. o software axeitado. Tamén dispón dun contedor
de datos de exemplo e de documentación que serven para poder practicar inme-
diatamente cos programas sen necesidade de ter que localizalos e/ou incorporalos
ao sistema e consultar os manuais e a documentación referente ao software enga-
dido. 

